
huril Iaha ci mapulata’

wal makinbabuti’ mulorak nanahi’ ka yaba ni’ Pawan ma, huril ni ka
sunsul hiyan, palamoh ci a’ubinah ni ka tanmorow ni...

maktugal bangi’ ka a’ubinah morow ni kinlalayan, mahukil paslahbung
mana’ ka kanel ni, non ci makparat rex, nanu’ makramagal rex laga, nanak
huril ni ka nel mubinah morow la, ana’ non ci a’ubinah ka yaba’ ni Pawan,
ini’ tehuk morow ka hiya la. huril ni ka nel pasal mati’urit ci ka pinmugan,
as kaba’ matox ka nanabkis. huril ni nak ka maras ci tanmorow nanuw cika
Kintakuran ni la, lon naha ka yaba’ ni Pawan hani maga, rima nak masputing
ka kisli’ ni la, as naha nak abli’ ci ka kintakuran ni, 1, bisani’ ka panoh tanux
maras ci amutux ka sun ita Itaral hiya ma.

panarit ka nabkis rali’ maga, huril hiya ga, makbaba’ ci insa’ na ita
ci’uli. yona kelan ka ci’uli” wahan pastana’ na lakwaral ma ga, pasal matox
ci amutu ka laha, tehuk malahngan la ga, kumuw mangis tanux na morow ka
huril la, as kaba’ ka nabkis, minlu” mahmut kumuw ka huril, ungat ka
wahan pastana’ na amutux, bisani’ kaca’, as ki ka pakarun ka huril haca ma.

amol kisli’ carung na mapulata’ ka huril hani ga, ba” makinpung ci ke’

na mapulata’ Iu, haprow pari’ ci cinbun na asinuw nanahi’ uri’ ma, wasti’ ka

hahalan naha maskakiy, laha ka malahang ci tu’uy babinah. hunco’ ba’ ci
babinahun ka sun huril hiya, ini kaba’ matox ci tu’uy uri, kuba’ nak ga, huril
hiya ma ga, arat amol ka sipakegal ni malahang ci tu’uy, muke’ matabus
innanohan hang i1 maskakiy nanu’ nanahi’, mubinah la ga, gunluw ci
sinkanaxan na babus mubinah, babus naha ka cugusun ni ci papubinah na
tu’uy ma, nel be’en ci kinramas carung tangahen na amutux ka laha. ye kani
ka galan ci tanmorow matox naka mapulata’ ong. ana’ mapakani’ ga,
bali’un naha sunrama’ ci nane’en uri, amol ka ni’un na utux morow,
mintana’ ka nani’un naha uri. kani ka haprow sunsul nak lu palibuw ci
mapulata’ ka linlungan naha, nanu’ nak masputing ga, ini mahmut magiy ka
sun huril hani.

ananak Pamukan uri ga, huril hani’ maga, rangi’ carung na ci’uli’,

umabas magal ci kisli’ laha ci ule’ ta nak ma. wah, kinramasan carung.

